
কাৱৈ মাছৰ চিৰকুটিয়া।

ত্ৰিকটু দিয়া তৈলে ভাজিয়া॥

ওলত পালত কৰিবা পিট।

খায়া পাইবা ভোজন মিঠ॥

ছেঙ্গাঅ ছেঙ্গেলি জামিব ৰসে।

কাহুঁদি দিয়া যেবে পৰিসে॥

মুখৰ অৰু্চি দূৰক যাই।

আচোক নৰ দেৱ মোহ বাই॥

ইলিহি মাছ চিৰকুটিয়া।

ত্ৰিকটু দিয়া তৈলে ভাজিয়া॥

সেই ব্যঞ্জন যিজনে খাই।

আমৰ সদৃশ মুখ গোন্ধাই॥

কচ ৰচ চিতলৰ আ্দ খান।

নেমু লোনদি বুজি পৰিমাণ॥

আক খাই পাই তোষ প্ৰচুৰ।

আন ব্যঞ্জন কৰিব দূৰ।

চাউল দি্বা যেতেক তেতেক।

পানী দিবা তিনি তেতেক॥

যেবে দেখা নিসিজে চাউল।

তেবে বুলিবা ডাকক বাউল॥

পকা তেতেলি বুঢ়া বড়ালী।

বিস্তৰ কৰিয়া দিবাহা জালি॥

কাঢ়ি থৈয়া দিবা টেঙ্গা জোল।

খাইৰাৰ বেলা মুণ্ড নোতো॥











গৃহিণী লক্ষণ।






শুদ্ধ তাব শুদ্ধবংশে উতপতি।

পতি পদ বিনে আনত নাই সতি॥

